
				এই পাতাটির মুদ্রণ সংশোধন করা প্রয়োজন। 
3 Ե- মোহন অমনিবাস
মিঃ রায় কহিল, “আপনার আগমন-প্রত্যাশায়। মোহন এমন প্যানিক সৃষ্টি করেছে যে আমাদের আর দ্বিতীয় করণীয় নেই। অন্য চিন্তা নেই। আমরা সর্বদা মোহনের চিন্তাতেই ব্যাপৃত আছি। কিন্তু এই যে রাস্তার দুই পাশে লোকগুলিকে দেখছেন, এরা সকলেই আমাদের বিরুদ্ধ-পক্ষ। ওরা সকলেই মনে মনে মোহনের পক্ষপাতী, যদিও প্রকাশ্যে তা' ঘোষণা করতে ভয় পায়।”
মিঃ স্যানিয়েলের মুখে মৃদু হাসি ফুটিয়া উঠিল। কহিলেন, “কলকাতাতেও যেমন ‘মোহন’ ‘মোহন’ কোরে লোকগুলো পাগল হয়েছে, এখানেও তার ব্যতিক্রম হয় নি। যাই হোক এবার যে মোহনের লীলাখেলার অবসান হবে, সে বিষয়ে আমার বিন্দুমাত্রও সন্দেহ নেই।”
মিঃ রায় আনন্দিত হইয়া কহিল, “আমরা আপনার আগমন-প্রতীক্ষা কোরে যে উদ্বেগে কাল কাটাচ্ছিলাম, তা আমরাই জানি। আমার প্রভু অত্যন্ত ভীত হয়ে পড়েছেন।”
মিঃ স্যানিয়েল কহিলেন, “নাই বা তিনি এ বিবাহ করতেন, মিঃ রায়?” মিঃ রায়ের মুখে মৃদু হাসি ফুটিয়া উঠিল;কহিলঃ, মিঃ সরকার বলেন যে, ঐ বালিকাকে জীবন-সঙ্গিনী করতে না পারলে তার জীবন ধারণের কোন অর্থই হয় না। সে ক্ষেত্রে মৃত্যুই যখন তার একমাত্ৰ কাম্য বস্তু হবে, তখন মোহনের হাতে মৃত্যু হওয়াই বাঞ্ছনীয় ও শ্ৰেয় |
মিঃ স্যানিয়েল মৃদু হাস্য করলেন; কিছু জবাব দিলেন না। একস্থানে মোটর উপস্থিত হইলে মিঃ স্যানিয়েল দেখিলেন, কতকগুলি পাঁচ হইতে আট বৎসর বয়সের বালক চিৎকার করিয়া বলিতেছে, “Go back Sanyal, go back."
মিঃ স্যানিয়েল বিস্মিত হইয়া জিজ্ঞাসা করিলেন, “এ সবের অর্থ কী, মিঃ রায় ?” মিঃ রায়ের মুখ গম্ভীর হইয়া উঠিল;কহিল, “বদমায়েশগুলো নিজেদের পিঠ বঁচিয়ে এই শিশুদের দিয়ে বলছে, আপনার এখানে আসার প্রয়োজন নেই। কারণ তা’ হ’লে তাদের বাসনা পূর্ণ হবে না, দসু মোহন পারজিত হবে। ওঃ! আমার ইচ্ছা যায়, চাবুকের
মিঃ স্যানিয়েল শিশুগণের দিকে চাহিয়া মৃদু হাস্য করলেন। তাহাকে হাঁসিতে দেখিয়া শিশুদলের উৎসাহ বর্ধিত হইল, তাহারা প্রাণপণে চীৎকার করিত্বে লাগিল, “Go back Sanyal, go back.” ప్ర్ర
অবশেষে মোটর আসিয়া প্রাসাদ-ফটকের সিংহদ্বারে উপস্থিত হইল। দ্বারের পুলিশ প্রহরীরা পূর্ব হইতেই মিঃ স্যানিয়েল সম্বন্ধে সমস্ত কিছু অবগত হইয়াছিল তাহারা সম্মানিত অতিথিকে মিলিটারী অভিবাদন দ্বারা আবাহন করিল।
মোটর এক দেউড়ি হইতে অন্য দেউড়ি অতিক্রম করিতে করিতে জমিদারের খাসকামরার সম্মুখে উপস্থিত হইয়া থামিয়া গেল।
(S8)
জমিদার নীলরতনবাবু, আশুতোষবাবু ও মোসাহেবদ্বয়—হরেন্দ্র ও বরেন্দ্র অপেক্ষা করিতেছিল। মিঃ স্যানিয়েল মোটর হইতে অবতরণ করিয়া মিঃ সরকারের সহিত হাস্যমুখে

